
   Аттем тек çук, тиврĕ уйрăлма —

Çухатрăм çывăх çыннăма.

Ах, мĕншĕн-ши кун-çул, шăпа

Амантрĕ манăн чунăма.



Эп паянччен хуйхă пĕлмен,

Çак инкеке нихçан кĕтмен.

Сиксе вăл тухрĕ ăнсăртран,

Çапса вăл хуçрĕ ураран.



Атте тесен куç шывланать,

Куçа хура чаршав хуплать.

Тĕнче сĕм тĕттĕм курăнать,

Атте куç умĕнчех тăрать.



Аттеçĕм çук, вăл чĕрĕ мар —

Ăна халь ним те кирлĕ мар.

Чĕри тапмасть, вăл хускалмасть,

Манпа та тек калаçаймасть.



Аттеçĕм, эс ман чĕрере —

Ятна эп манмăп ĕмĕрне.

Чунрах упратăп сăнарна,

Асрах тытатăп халапна.

  